
sþ. 140. Fyrirspurnir. [113. mál]
I. Til menntamálaráðherra um fjárhagsstöðu og verkefni Námsgagnastofnunar.

Frá Hjörleifi Guttormssyni.

Hvaða horfur eru á að Námsgagnastofnun geti fullnægt þörfum skólanna fyrir
námsgögn á næstunni og sinnt lögboðnu hlutverki sínu með tilliti til fjárveitinga
samkvæmt fjárlagafrumvarpi fyrir árið 1984?

II. Til menntamálaráðherra um fræðslu í skólum, sjónvarpi og hljóðvarpi um skaðsemi
fíkniefna.

Frá Gunnari G. Schram.

1. Hyggst menntamálaráðuneytið gera ráðstafanir til þess að auka fræðslu í skólum
landsins um skaðsemi fíkniefna vegna mjög vaxandi neyslu þeirra meðal
unglinga?

2. Er ætlunin að hefjast handa á næstunni um gerð hljóðvaps- og sjónvarpsefnis þar
sem fjallað er um það vandamál sem fíkniefnaneysla er orðin í íslensku
þjóðfélagi?

III. Til félagsmálaráðherra um endurskoðun á tekju- og verkaskiptingu ríkis og sveitarfé-
laga.

Frá Þórði Skúlasyni.

1. Hvað líður athugun á að flytja verkefni og tekjustofna í áföngum frá ríki til
sveitarfélaga svo sem greint er frá í athugasemdum með frumvarpi til fjárlaga
fyrir árið 1984?

2. Hverjir vinna að athuguninni?
3. Hvaða tekjustofna er um að ræða?
4. Hvaða verkefni er um að ræða?
5. Liggja fyrir upplýsingar um:

a) tekjuauka sveitarfélaganna af nýjum tekjustofnum;
b) útgjaldaaukningu sveitarfélaganna vegna nýrra verkefna?

6. Liggja fyrir upplýsingar um hvernig fyrirhuguð tekju- og verkefnatilfærsla kemur
við sveitarfélögin eftir gerð þeirra:
a) stór þéttbýlissveitarfélög;
b) lítil þéttbýlissveitarfélög;
e) sveitarfélög í dreifbýli?

7. Hvenær má búast við að athuguninni ljúki?



IV. Til dómsmálaráðherra um flutning frumvarps um lögréttu og endurbætur
dómsmálum.

Frá Gunnari G. Schram.

1. Hyggst dómsmálaráðherra endurflytja á þessu þingi frumvarp um lögréttu?
2. Ef svo er ekki, á hvern hátt er þá ætlunin að stuðla að réttareiningu í störfum

Hæstaréttar og leysa þann vanda sem skapast hefur vegna hins mikla fjölda mála
sem þar bíða flutnings?

V. Til dómsmálaráðherra um átak gegn útbreiðslu ávana- og fíkniefna.

Frá Jóhönnu Sigurðardóttur.

Hyggst dómsmálaráðherra efla toll- og löggæslueftirlit vegna stóraukinnar
útbreiðslu á ávana- og fíkniefnum eða gera á annan hátt átak til að fyrirbyggja að
fíkniefni berist til landsins?


